დანართი N10

შრომისა და დასაქმების პოლიტიკის დეპარტამენტის

დებულება

მუხლი 1. ზოგადი დებულებანი
1. ეს დებულება განსაზღვრავს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) შრომისა და დასაქმების პოლიტიკის დეპარტამენტის (შემდგომში – დეპარტამენტი) სამართლებრივ სტატუსს, სტრუქტურას, უფლებამოსილებას, ანგარიშვალდებულებას და აწესრიგებს მის საქმიანობასთან დაკავშირებულ სხვა საკითხებს.
2. დეპარტამენტი წარმოადგენს სამინისტროს სტრუქტურულ ქვედანაყოფს, რომელიც თავის საქმიანობაში ხელმძღვანელობს საქართველოს კონსტიტუციით, საერთაშორისო ხელშეკრულებებით, საქართველოს ორგანული კანონებით, საქართველოს კანონებით, საქართველოს პრეზიდენტის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის (შემდგომში – მინისტრი) სამართლებრივი აქტებით, სამინისტროს დებულებით, წინამდებარე დებულებით და სხვა საკანონმდებლო და კანონქვემდებარე ნორმატიული აქტებით.
3. დეპარტამენტი ანგარიშვალდებულია მინისტრისა და კურატორი მინისტრის მოადგილის წინაშე, რომელიც ახორციელებს მასზე სამსახურებრივ ზედამხედველობას კანონმდებლობით დადგენილი წესით.

მუხლი 2. დეპარტამენტის კომპეტენცია
დეპარტამენტის კომპეტენციაა:
ა) შრომის კანონმდებლობის სრულყოფისა და საკანონმდებლო დეფიციტის შევსების მიზნით, შესაბამისი ნორმატიული აქტების პროექტებისა და წინადადებების შემუშავება;
ბ) სამუშაოს მაძიებელი  და დასაქმებული მოქალაქეების შრომით უფლებებთან  დაკავშირებული  კორესპონდენციის შესწავლა და განხილვა;
გ) შრომისა და დასაქმების სფეროში   მოქმედი ნორმატიული ბაზის საერთაშორისო სტანდარტებთან შესაბამისობის უზრუნველსაყოფად წინადადებების შემუშავება;
დ) თავის კომპეტენციის შესაბამისად სამინისტროს მიერ დასადები ხელშეკრულებების, მემორანდუმების, შეთანხმებების (მათ შორის საერთაშორისო) მომზადება   და მონაწილეობის მიღება, მოქმედ  ხელშეკრულებებში ცვლილებების განხორციელების მიზანშეწონილობის განსაზღვრა;
ე) შრომის სფეროში სოციალური დიალოგისა და სოციალური პარტნიორობის მხარდაჭერა;
ვ) კოლექტიური შრომითი დავების რეგულირებისათვის, სოციალურ პარტნიორებთან ერთად, მოდერატორის ფუნქციების შესრულება;
ზ) კოლექტიური შრომითი დავების რეგულირების პროცესში, სამინისტროსათვის საქართველოს შრომის კოდექსით განსაზღვრული ფუნქციების შესრულების ხელშეწყობა;
თ) შრომისა და დასაქმების სფეროში საერთაშორისო კონვენციების, რეკომენდაციების, შეთანხმებების შესრულების მონიტორინგი. სახელმწიფოს მხრიდან აღებული ვალდებულებების შესრულებასთან დაკავშირებით, პერიოდულად ანგარიშების მომზადება/წარდგენა;
ი) დასაქმების სფეროში სახელმწიფო პოლიტიკის სრულყოფის მიმართულებით წინადადებების შემუშავება; შესაბამისი ნორმატიული აქტების პროექტების მომზადება;
კ) შრომის ბაზრის ინფრასტრუქტურისა და ინსტიტუციური  განვითარების მხარდაჭერა;
ლ) სამუშაოს მაძიებელთა რეგისტრაციისა და აღრიცხვის მეთოდოლოგიის დახვეწა/განვითარება.
მ) დასაქმების ხელშეწყობის პროგრამების შემუშავება და განხორციელების ხელშეწყობა;
ნ) დასაქმების ხელშეწყობის განმახორციელებელი სამინისტროს სისტემის ქვედანაყოფების საქმიანობის კოორდინაცია და მონიტორინგი;
ო) დასაქმების ფორუმების ორგანიზებაში მონაწილეობა;
პ) შრომითი მიგრაციის პროცესების (შიდა და გარე) რეგულირებისათვის წინადადებების შემუშავება; შესაბამისი ნორმატიული აქტების პროექტების მომზადება;
ჟ​) საქართველოს მოქალაქეების საზღვარგარეთ დროებითი კანონიერი დასაქმების შესაძლებლობების იდენტიფიცირება და  სახელმწიფოთაშორისი თანამშრომლობის განვითარებისათვის წინადადებების მომზადება;
რ) დროებითი შრომითი მიგრაციის სფეროში სახელმწიფოთაშორისი თანამშრომლობის შეთანხმების პროექტების მომზადება;
ს) პოტენციური შრომითი მიგრანტების ინფორმირება და კონსულტირება; ამ სფეროში სამინისტროს სისტემის ერთეულების საქმიანობის კოორდინაცია და მონიტორინგი;
ტ) საზღვარგარეთ დასაქმების მსურველი სამუშაოს მაძიებლების რეგისტრაცია და შესაბამის მონაცემთა ბაზის შექმნა;  ამ სფეროში სამინისტროს სისტემის ერთეულების საქმიანობის კოორდინაცია და მონიტორინგი; არსებული საინფორმაციო სისტემის სრულყოფის წინადადებების შემუშავება;
უ) უცხოელი დამსაქმებლის მოთხოვნების შესაბამისი კანდიდატების წინასწარი (პირველადი) შერჩევის პროცესის ორგანიზება;
ფ) უცხოელი დამსაქმებლის მიერ საბოლოოდ შერჩეული კანდიდატებისთვის გამგზავრებისწინა ორიენტაციის ტრენინგების ორგანიზება (შესაბამისი საინფორმაციო და მეთოდური მასალების განვითარება, ტრენერების მომზადებისა  და ტრენინგების ორგანიზების კოორდინაცია);
ქ) საქართველოს მოქალაქეების საზღვარგარეთ დროებითი კანონიერი დასაქმების ორგანიზების მიზნით, პროფილურ სახელმწიფო უწყებებთან, დიპლომატიურ წარმომადგენლობებთან, საერთაშორისო ორგანიზაციებთან, დამსაქმებლებთან და დასაქმების კერძო სააგენტოებთან თანამშრომლობა;
ღ) საქართველოში შრომითი იმიგრაციის რეგულირებასთან ლაკავშირებით წინადადებების მომზადება, დასაქმებული იმიგრანტების აღრიცხვა და მონაცემთა ბაზის შექმნა/განვითარება;
ყ) შრომითი მიგრაციის რისკების შესახებ ინფორმაციის მოპოვება, ანალიზი და მათი შემცირების წინადადებების შემუშავება;
შ) საქართველოში დაბრუნებულ მიგრანტთა შრომის ბაზარზე ინტეგრაციის ხელშეწყობა;
ჩ) შესაბამის კომპეტენტურ სახელმწიფო უწყებებთან თანამშრომლობით საერთაშორისო დაცვის მქონე პირთა,  საქართველოში კანონიერი საფუძვლით მყოფ უცხოელთა და საქართველოში სტატუსის მქონე მოქალაქეობის არმქონე პირთა ადგილობრივი ინტეგრაციის პროგრამების შემუშავება და განხორციელება, ინტეგრაციის ცენტრის ფუნქციონირების უზრუნველყოფა.
ც) დასაქმების კერძო სააგენტოებთან დასაქმების ხელშეწყობის მიმართულებით თანამშრომლობა;
ხ) არასამხედრო, ალტერნატიულ შრომით სამსახურში გაწვევის სახელმწიფო კომისიის გადაწყვეტილების საფუძველზე არასამხედრო, ალტერნატიულ შრომით სამსახურში იმ წვევამდელთა გაწვევა და დასაქმება, რომლებმაც სინდისის, აღმსარებლობისა და რწმენის თავისუფლების მოტივით უარი განაცხადეს სამხედრო ვალდებულების მოხდაზე .
ჯ) არასამხედრო, ალტერნატიულ შრომით სამსახურში  გაწვეულ მოქალაქეთა დასასაქმებლად, საქართველოს მასშტაბით დამატებითი სამუშაო ადგილების მოძიება  და დაინტერესებულ საწარმოებთან, ორგანიზაციებთან ან სხვა დაწესებულებებთან ხელშეკრულების დადება.
ჰ) მოქალაქის მიერ არასამხედრო, ალტერნატიულ შრომითი სამსახურში  დასაქმების უზრუნველყოფა  მოქმედი კანონმდებლობის შესაბამისად ;
ჰ1) მინისტრის ბრძანების საფუძველზე,   გამწვევი ორგანოს, არასამხედრო, ალტერნატიული შრომითი სამსახურის ადმინისტრაციისა და წვევანდელისათვის  გაწვევის თაობაზე შესაბამისი შეტყობინების  გაგზავნა;
ჰ2) დამსაქმებელი ორგანიზაციებიდან მოწოდებული  ინფორმაციის საფუძველზე არასამხედრო, ალტერნატიულ შრომით სამსახურში,  დასაქმების დამატებითი ნუსხის შემუშავება ;
ჰ3) საჭიროების შემთხვევაში არასამხედრო, ალტერნატიული შრომითი სამსახურის მოსამსახურის სამუშაო ადგილის შეცვლის ორგანიზება;
ჰ4) არასამხედრო, ალტერნატიულ შრომით სამსახურში გაწვევის საკითხთან დაკავშირებით შემოსული განცხადებებისა და მასალების განხილვა, აგრეთვე არასამხედრო, ალტერნატიულ შრომით სამსახურში გაწვევის სახელმწიფო კომისიის მუშაობისა და მის მიერ მიღებულ გადაწყვეტილებათა განხორციელების ორგანიზაციული უზრუნველყოფა;
ჰ5) თავის კომპეტენციას ფარგლებში  სამინისტროს მიერ დასადები  ხელშეკრულებების პროექტების მომზადება, მოქმედ  საერთაშორისო ხელშეკრულებებში ცვლილებებისა და დამატებების შეტანის მიზანშეწონილობის განსაზღვრა;
ჰ6) მოქმედი კანონმდებლობით განსაზღვრული უფლებამოსილების შესაბამისად ახორციელებს დაკისრებულ  ფუნქციებსა  და მოვალეობებს. 

მუხლი 3. დეპარტამენტის სტრუქტურა
დეპარტამენტის სტრუქტურული ქვედანაყოფებია:
ა) შრომითი ურთიერთობებისა და სოციალური პარტნიორობის სამმართველო;
ბ) დასაქმების ხელშეწყობის სამმართველო;
დ) მიგრაციის საკითხთა სამმართველო.

მუხლი 4. შრომითი ურთიერთობებისა და სოციალური პარტნიორობის სამმართველო
1. შრომითი ურთიერთობებისა და სოციალური პარტნიორობის სამმართველოს კომპეტენციაა:
ა) შრომითი კანონმდებლობის სრულყოფის წინადადებების შემუშავება; შესაბამისი ნორმატიული აქტების პროექტების მომზადება;
ბ) შრომის სფეროში მოქმედი ნორმების საერთაშორისო სტანდარტებთან შესაბამისობის უზრუნველსაყოფად წინადადებების შემუშავება;
გ) შრომის სფეროში სოციალური დიალოგისა და სოციალური პარტნიორობის მხარდაჭერა;
დ) კოლექტიური შრომითი დავების რეგულირებისთვის, მოქმედი კანონმდებლობის შესაბამისად საორგანიზაციო პროცედურების გატარების უზრუნველყოფა; სოციალურ პარტნიორებთან ერთად, მოდერატორის ფუნქციების შესრულება;
ე) შრომისა და დასაქმების სფეროში სავალდებულოდ აღიარებული საერთაშორისო კონვენციების, რეკომენდაციების, შეთანხმებების შესრულების მონიტორინგი. სახელმწიფოს მხრიდან აღებულ ვალდებულებათა შესრულების თაობაზე პერიოდული ანგარიშების მომზადება/წარდგენა;
ვ) თავის კომპეტენციას მიკუთვნებულ სფეროში სამინისტროს მიერ დასადები საერთაშორისო ხელშეკრულებების პროექტების მომზადება, დადებულ საერთაშორისო ხელშეკრულებებში ცვლილებებისა და დამატებების შეტანის საჭიროების განსაზღვრა;
ზ) დასაქმებულის შრომით უფლებების რეალიზაციასთან დაკავშირებული განცხადებებისა და კორესპონდენციის შესწავლა და განხილვა.
2. შრომითი ურთიერთობებისა და სოციალური პარტნიორობის სამმართველოს მოხელეები, ამ მუხლის პირველი პუნქტით გათვალისწინებული შრომითი ურთიერთობებისა და სოციალური პარტნიორობის სამმართველოს კომპეტენციის ფარგლებში, უფლებების განხორციელებისა და მოვალეობების შესრულების მიზნით, ასრულებენ დეპარტამენტის უფროსის, დეპარტამენტის უფროსის მოადგილისა და სამმართველოს უფროსის ცალკეულ დავალებებს.

მუხლი 5. დასაქმების ხელშეწყობის სამმართველო
1. დასაქმების ხელშეწყობის სამმართველოს კომპეტენციაა:
ა) დასაქმების სფეროში სახელმწიფო პოლიტიკის სრულყოფის წინადადებების შემუშავება. შესაბამისი ნორმატიული აქტების პროექტების მომზადება;
ბ) შრომის ბაზრის ინფრასტრუქტურისა და ინსტიტუციური განვითარების მხარდაჭერა;
გ) სამუშაოს მაძიებელთა  რეგისტრაციისა და აღრიცხვის მეთოდოლიგიის დახვეწა/განვითარება;
დ) დასაქმების ხელშეწყობის პროგრამების შემუშავება და განხორციელების ხელშეწყობა;
ე) კომპეტენციის ფარგლებში დასაქმების სფეროსთან დაკავშირებით კორესპონდენციის შესწავლა და  შესაბამისი რეაგირება;
ვ) დასაქმების ხელშეწყობის განმახორციელებელი სამინისტროს სისტემის ქვედანაყოფების საქმიანობის კოორდინაცია და მონიტორინგი;
ზ) დასაქმების ფორუმების ორგანიზებაში მონაწილეობა;
თ) თავის კომპეტენციის შესაბამისად სამინისტროს მიერ დასადები საერთაშორისო ხელშეკრულებების პროექტების მომზადება, მოქმედ  ხელშეკრულებებში ცვლილებების შეტანის საჭიროებისა და მიზანშეწონილობის განსაზღვრა;
[bookmark: _GoBack]ი) არასამხედრო, ალტერნატიულ შრომით სამსახურში გაწვევის სახელმწიფო კომისიის გადაწყვეტილების საფუძველზე, არასამხედრო ალტერნატიულ შრომით სამსახურში იმ პირთა გაწვევა და დასაქმება,  რომლებმაც სინდისის, აღმსარებლობისა და რწმენის თავისუფლების მოტივით უარი განაცხადეს სამხედრო ვალდებულების მოხდაზე; 
კ) ქვეყნის მასშტაბით დამატებითი სამუშაო ადგილების მოძიება, დაინტერესებულ საწარმოსთან, ორგანიზაციასა და დაწესებულებასთან არასამხედრო, ალტერნატიულ  შრომით  სამსახურში  მოქალაქეთა დასასაქმებლად ხელშკრულების გაფორმება;
ლ) მოქმედი კანონმდებლობის შესაბამისად, მოქალაქის მიერ არასამხედრო, ალტერნატიული შრომითი სამსახურის გავლის ორგანიზება;
მ) მინისტრის ბრძანების საფუძველზე, გამწვევი ორგანოს, არასამხედრო, ალტერნატიული შრომითი სამსახურის ადმინისტრაციისა და წვევანდელისათვის  გაწვევის თაობაზე შესაბამისი შეტყობინების  გაგზავნა;
 ნ) დამსაქმებელი ორგანიზაციებიდან მოწოდებული  ინფორმაციის საფუძველზე, არასამხედრო, ალტერნატიულ შრომით სამსახურში, დასაქმების დამატებითი  ნუსხის შემუშავება ;
ო) საჭიროების შემთხვევაში არასამხედრო, ალტერნატიული შრომითი სამსახურის მოსამსახურის სამუშაო ადგილის შეცვლის ორგანიზება;
პ) არასამხედრო, ალტერნატიულ შრომით სამსახურში გაწვევის საკითხთან დაკავშირებით შემოსული განცხადებებისა და მასალების განხილვა, აგრეთვე არასამხედრო, ალტერნატიულ შრომით სამსახურში გაწვევის სახელმწიფო კომისიის მუშაობისა და მის მიერ მიღებულ გადაწყვეტილებათა განხორციელების ორგანიზაციული უზრუნველყოფა.
2. დასაქმების ხელშეწყობის სამმართველოს მოხელეები, ამ მუხლის პირველი პუნქტით გათვალისწინებული დასაქმების ხელშეწყობის სამმართველოს კომპეტენციის ფარგლებში, უფლებების განხორციელებისა და მოვალეობების შესრულების მიზნით, ასრულებენ დეპარტამენტის უფროსის, დეპარტამენტის უფროსის მოადგილისა და სამმართველოს უფროსის ცალკეულ დავალებებს.

მუხლი 6​. მიგრაციის საკითხთა სამმართველო
1. მიგრაციის საკითხთა სამმართველოს კომპეტენციაა:
ა) შრომითი მიგრაციის რეგულირების სამართლებრივი ბაზისა და საერთაშორისო პრაქტიკის ანალიზი;
ბ) შრომითი მიგრაციის სფეროში სახელმწიფო პოლიტიკისა და კანონმდებლობის სრულყოფის წინადადებების შემუშავება; შესაბამისი ნორმატიული აქტების პროექტების მომზადება;
გ) დროებითი შრომითი მიგრაციის სფეროში პოტენციური პარტნიორი ქვეყნების ადგილობრივ შრომის ბაზარზე უცხოურ სამუშაო ძალაზე მოთხოვნის შესახებ ინფორმაციის მოძიება და ანალიზი;
დ) საქართველოს მოქალაქეების საზღვარგარეთ დროებითი კანონიერი დასაქმების შესაძლებლობებისა და ამ სფეროში სახელმწიფოთაშორისი თანამშრომლობის განვითარების შესახებ წინადადებების მომზადება;
ე) დროებითი შრომითი მიგრაციის სფეროში სახელმწიფოთაშორისი თანამშრომლობის შეთანხმებებისა და ხელშეკრულებების პროექტების მომზადება/მომზადებაში მონაწილეობა; დადებულ საერთაშორისო შეთანხმებებსა და ხელშეკრულებებში ცვლილებებისა და დამატებების პროექტების მომზადება/მომზადებაში მონაწილეობა;
ვ) პოტენციური შრომითი მიგრანტების ინფორმირებისა და კონსულტირებისათვის საჭირო საინფორმაციო და მეთოდური მასალების მომზადება/განვითარება;
ზ) პოტენციური შრომითი მიგრანტების ინფორმირებასა და კონსულტირებაში მონაწილეობა; ამ სფეროში სამინისტროს სისტემის ერთეულების საქმიანობის კოორდინაციისა და მონიტორინგის თაობაზე წინადადებების მომზადება;
თ) საზღვარგარეთ დასაქმების მსურველი სამუშაოს მაძიებლების რეგისტრაცია და შესაბამის მონაცემთა ბაზის შექმნა;  ამ სფეროში სამინისტროს სისტემის ერთეულების საქმიანობის კოორდინაციისა და მონიტორინგის თაობაზე წინადადებების მომზადება; არსებული საინფორმაციო სისტემის სრულყოფის წინადადებების შემუშავება;
ი) უცხოელი დამსაქმებლის მოთხოვნების შესაბამისად კანდიდატურების წინასწარი (პირველადი) შერჩევის პროცესის ორგანიზება (შესაბამისი საინფორმაციო და მეთოდური მასალების განვითარება; სპეციალური კომისიისა და პროცესში ჩართული  სხვა დაინტერესებული ორგანიზაციების/პირების საქმიანობის კოორდინაციისთვის წინადადებების მომზადება; შერჩევის პროცესში მონაწილეობა);
კ) უცხოელი დამსაქმებლის მიერ საბოლოოდ შერჩეული კანდიდატებისთვის გამგზავრებისწინა ორიენტაციის ტრენინგების ორგანიზება (შესაბამისი საინფორმაციო და მეთოდური მასალების განვითარება, ტრენერების მომზადებისა  და ტრენინგების ორგანიზების კოორდინაცია);
ლ) საქართველოს მოქალაქეების საზღვარგარეთ დროებითი კანონიერი დასაქმების ორგანიზების მიზნით პროფილური სახელმწიფო უწყებებთან, დიპლომატიურ წარმომადგენლობებთან, საერთაშორისო ორგანიზაციებთან, დამსაქმებლებთან და დასაქმების კერძო სააგენტოებთან თანამშრომლობის მიზნით წინადადებების მომზადება;
მ) საზღვარგარეთ დასაქმების ხელშემწყობი სააგენტოებისა და კერძო პირების საქმიანობის შესახებ ანგარიშების მიღება, სისტემატიზაცია და ანალიზი; შესაბამისი წინადადებებისა და რეკომენდაციების მომზადება;
ნ) საქართველოში შრომითი იმიგრაციის რეგულირების შესახებ წინადადებების მომზადება, დასაქმებული იმიგრანტების აღრიცხვა და მონაცემთა ბაზის შექმნა/განვითარება;
ო) შრომითი მიგრაციის რისკების შესახებ ინფორმაციის მოპოვება, ანალიზი და მათი შემცირების წინადადებების შემუშავება;
პ) შრომითი მიგრაციის სფეროში სავალდებულოდ აღიარებული საერთაშორისო კონვენციების, რეკომენდაციების, შეთანხმებების შესრულების მონიტორინგი. სახელმწიფოს მხრიდან აღებულ ვალდებულებათა შესრულების თაობაზე პერიოდული ანგარიშების მომზადება/წარდგენა;
ჟ) საქართველოში ფუნქციონირებადი დასაქმების კერძო სააგენტოების სახელმწიფო რეესტრის წარმოება;
რ) საზღვარგარეთ დასაქმების ხელშემწყობი საქართველოში ფუნქციონირებადი სააგენტოებისა და კერძო პირების საქმიანობის შესახებ ანგარიშების მიღება და ანალიზი;
ს) საქართველოში დაბრუნებულ მიგრანტთათვის სარეინტეგრაციო მხარდაჭერის პროგრამების შემშავება და განხორციელების ხელშეწყობა;
ტ) დროებითი შრომითი მიგრაციის თემაზე კორესპონდენციების შესწავლა და ანალიზი;
უ) მიგრაციის სფეროში არსებული სტრატეგიებისა და სამოქმედო გეგმებიდან გამომდინარე სახელმწიფო პროგრამის პროექტების მომზადებაში მონაწილეობა;
ფ) შესაბამის კომპეტენტურ სახელმწიფო უწყებებთან თანამშრომლობით საერთაშორისო დაცვის მქონე პირთა,  საქართველოში კანონიერი საფუძვლით მყოფ უცხოელთა და საქართველოში სტატუსის მქონე მოქალაქეობის არმქონე პირთა ადგილობრივი ინტეგრაციის პროგრამების შემუშავება და განხორციელება, ინტეგრაციის ცენტრის ფუნქციონირების უზრუნველყოფა.
2. მიგრაციის საკითხთა სამმართველოს მოხელეები, ამ მუხლის პირველი პუნქტით გათვალისწინებული მიგრაციის საკითხთა სამმართველოს კომპეტენციის ფარგლებში, უფლებების განხორციელებისა და მოვალეობების შესრულების მიზნით, ასრულებენ დეპარტამენტის უფროსის, დეპარტამენტის უფროსის მოადგილისა და სამმართველოს უფროსის დავალებებს.

მუხლი 7. დეპარტამენტის ხელმძღვანელობა
1. დეპარტამენტს ხელმძღვანელობს დეპარტამენტის უფროსი.
2. დეპარტამენტის უფროსს შეიძლება ჰყავდეს მოადგილე (მოადგილეები), რომელთა თანამდებობაზე დანიშვნა ხორციელდება მოქმედი კანონმდებლობის საფუძველზე.
3.  დეპარტამენტის  უფროსს  კანონმდებლობით  დადგენილი წესით  თანამდებობაზე  ნიშნავს  და  თანამდებობიდან ათავისუფლებს მინისტრი.
4. დეპარტამენტის უფროსი ანგარიშვალდებულია მინისტრის და/ან კურატორი მინისტრის მოადგილის წინაშე.
5. დეპარტამენტის უფროსის დროებით არყოფნის ან მის მიერ უფლებამოსილების განხორციელების შეუძლებლობის შემთხვევაში, დეპარტამენტის უფროსის მოვალეობას დროებით შეიძლება ასრულებდეს მინისტრის ბრძანებით მისი მოადგილე ან შესაბამისი თანამშრომელი.
6. დეპარტამენტის უფროსი თავისი კომპეტენციის ფარგლებში:
ა) ხელმძღვანელობს და წარმართავს დეპარტამენტის საქმიანობას;
ბ) წარმოადგენს დეპარტამენტს დაკისრებული უფლება-მოვალეობების განხორციელებისას და პასუხისმგებელია მასზე დაკისრებული ფუნქციებისა და ამოცანების შესრულებაზე;
გ) ანაწილებს მოვალეობებს დეპარტამენტის მოსამსახურეებს შორის და აძლევს მათ მითითებებს;
დ) ახორციელებს კონტროლს დეპარტამენტის მოსამსახურეების მიერ სამსახურებრივი მოვალეობის შესრულებაზე და დისციპლინის დაცვაზე;
ე) ხელს აწერს ან ვიზას ადებს დეპარტამენტში მომზადებულ ან სხვა დეპარტამენტის მიერ შემუშავებულ, სოციალურ სფეროს მიკუთვნებულ დოკუმენტებს;
ვ)  კურატორ  ხელმძღვანელს  წარუდგენს  პერიოდულ  (კვარტალურ  და  წლიურ)  ანგარიშს  დეპარტამენტის  მიერ გაწეული საქმიანობის შესახებ;
ზ) ორგანიზებას უკეთებს ამ დებულებით დეპარტამენტისათვის დაკისრებული ფუნქციების შესრულებას, რისთვისაც წარუდგენს მინისტრს და/ან კურატორ მინისტრის მოადგილეს წინადადებებს ცალკეული საკითხების მოწესრიგების და გადაწყვეტის თვალსაზრისით;
თ)   წარუდგენს   მინისტრს   და/ან   კურატორ   მინისტრის  მოადგილეს  წინადადებებს  დეპარტამენტის  შტატების, მუშაობის ორგანიზაციის, მოსამსახურეების წახალისების, დისციპლინური პასუხისმგებლობის დაკისრების შესახებ;
ი) შუამდგომლობს იმ სახსრების, მოწყობილობებისა და ინვენტარის გამოყოფაზე, რაც აუცილებელია დეპარტამენტის წინაშე მდგარი ფუნქციებისა და ამოცანების შესასრულებლად;
კ) კომპეტენციის ფარგლებში ამზადებს დასკვნებს დეპარტამენტის სახელით;
ლ) პერიოდულად ისმენს ანგარიშს დეპარტამენტის მოსამსახურეების მიერ გაწეული მუშაობის შესახებ;
მ)   შუამდგომლობს   სამინისტროს   ხელმძღვანელობის   წინაშე   დეპარტამენტის   მოსამსახურეთა   კვალიფიკაციის ამაღლებისა და გადამზადების თაობაზე;
ნ) ახორციელებს სხვა უფლებამოსილებებს.

მუხლი 8. დეპარტამენტის უფროსის მოადგილე
1.    დეპარტამენტის     უფროსის     მოადგილე     (ასეთის    არსებობის     შემთხვევაში)     ანგარიშვალდებულია დეპარტამენტის უფროსის წინაშე.
2. დეპარტამენტის უფროსის მოადგილე თავისი კომპეტენციის ფარგლებში:
ა)  ხელს  უწყობს  დეპარტამენტის   უფროსს,  მასზე  დაკისრებულ  უფლება-მოვალეობათა   განხორციელების დაგეგმვა–კოორდინაციასა და ორგანიზებაში;
ბ)   ზედამხედველობს   მისი   საკურატორო   სამმართველოს   საქმიანობას   და   მასში   დასაქმებულ   საჯარო მოსამსახურეთა მიერ სამსახურებრივი მოვალეობების შესრულებას;
გ)    იღებს    გადაწყვეტილებებს    მასზე    დაწერილ    დოკუმენტაციაზე    ან/და    ანაწილებს    მათ    შესაბამის სამმართველოებს შორის;
დ) ხელს აწერს ან ვიზას ადებს მის მიერ ან მის საკურატორო სამმართველოში მომზადებულ დოკუმენტებს;
ე)   პასუხისმგებელია    მის   მიერ   მიღებული   და   მის   საკურატორო   სფეროში   შემავალ   სამმართველოში მომზადებული გადაწყვეტილებების კანონიერებაზე;
ვ) ასრულებს  დეპარტამენტის  უფროსის  ან მინისტრის დავალებებს,  ასევე კანონმდებლობით  განსაზღვრულ სხვა ფუნქციებს.

მუხლი 9. დეპარტამენტის სამმართველოს უფროსი
1. სამმართველოს ხელმძღვანელობს სამმართველოს უფროსი, რომელსაც თანამდებობაზე ნიშნავს და თანამდებობიდან  ათავისუფლებს მინისტრი. სამმართველოს  უფროსი ანგარიშვალდებულია  დეპარტამენტის უფროსის წინაშე.
2. სამმართველოს უფროსი თავისი კომპეტენციის ფარგლებში: 
ა) წარმართავს სამმართველოს საქმიანობას;
ბ) ანაწილებს სამმართველოში შემოსულ მასალებს სამმართველოს საჯარო მოსამსახურეებს შორის;
გ)   იღებს   გადაწყვეტილებებს   მასზე   დაწერილ   დოკუმენტაციაზე   ან/და   ანაწილებს   მათ  სამმართველოს თანამშრომლებს შორის;
დ)     ახორციელებს     ზედამხედველობას     და    პასუხისმგებელია     სამმართველოს     მოსამსახურეთა     მიერ სამსახურებრივი მოვალეობების შესრულებაზე;
ე) დეპარტამენტის უფროსს, პერიოდულად წარუდგენს ანგარიშს სამმართველოს  მიერ გაწეული საქმიანობის თაობაზე;
ვ) ხელს აწერს ან ვიზას ადებს სამმართველოში მომზადებულ დოკუმენტებს;
ზ)  ასრულებს  დეპარტამენტის  უფროსის,  კურატორი მინისტრის მოადგილის,  მინისტრის,  მითითებებსა  და დავალებებს, ასევე კანონმდებლობით განსაზღვრულ სხვა ფუნქციებს.

